

К А Р А Р


П О С Т А Н О В Л Е Н И Е          № 100


                                                                      2022 елның «26» августы








[bookmark: _GoBack]Татарстан Республикасы «Лениногорск муниципаль районы» муниципаль берәмлеге территориясендә җиһазландырылмаган ачык сулыкларда коенуны тыю турында



«Россия Федерациясендә җирле үзидарәне оештыруның гомуми принциплары турында» 2003 елның 6 октябрендәге 131-ФЗ номерлы Федераль закон, «Лениногорск муниципаль районы» муниципаль берәмлеге Уставы нигезендә, Лениногорск шәһәре муниципаль берәмлегенең Яр буе урамындагы сулыклардан тыш, район территориясендә  гражданнарның иминлеген тәэмин итәргә мөмкинлек бирүче халык күпләп ял итә торган урыннар булмау сәбәпле, КАРАР БИРӘМ:
1. 2022 елның коену сезоны чорында «Лениногорск муниципаль районы» муниципаль берәмлеге территориясендә урнашкан ачык җиһазландырылмаган сулыкларда гражданнарны, Лениногорск шәһәре муниципаль берәмлегенең Яр буе урамындагы сулык өлешеннән тыш, коенуны тыю.
2.1. Россия Эчке эшләр министрлыгының Лениногорск районы буенча бүлеге (килештерү буенча), ПСЧ 66 ФГКУ «Татарстан Республикасы буенча 11 ФПС отряды» (килештерү буенча), ГТХМ (килештерү буенча) бүлеге, 7 нче номерлы ППСО (килештерү буенча), Балигъ булмаганнар эшләре һәм аларның хокукларын яклау комиссиясе, Татарстан Республикасы «Лениногорск муниципаль районы» муниципаль берәмлегенең «ФОРПОСТ»ФООП» ЦМ (С) МБУ, «Лениногорск муниципаль районы» муниципаль берәмлеге Башкарма комитеты, Лениногорск шәһәре муниципаль берәмлеге башкарма комитеты бүлекләре, авыл җирлекләре башлыклары составында «Лениногорск муниципаль районы»муниципаль берәмлеге территориясендә җиһазландырылмаган урыннарда коенуны контрольдә тоту буенча мобиль төркемнәр булдырырга.

2.2. 2022 елның коену сезоны дәвамында мобиль төркемнәргә көн саен халык белән ачык җиһазландырылмаган сулыкларда коенуны тыю турында аңлату эшләре алып барырга, су объектларында үз-үзеңне тоту кагыйдәләре турында белешмәләр таратырга.
 2.3. «Лениногорск муниципаль районы» муниципаль берәмлеге Башкарма комитетының административ бүлеге белгечләренә җиһазландырылмаган урыннарда коену фактларын ачыклаганда «Татарстан Республикасы территориясендә су объектларында кешеләрнең тормышын саклау кагыйдәләрен бозу» административ хокук бозулар турында Татарстан Республикасы Кодексының 3.10 маддәсе буенча беркетмәләр төзергә.
2.4. Балигъ булмаганнар эшләре һәм аларның хокукларын яклау комиссияләренә (В.В. Друк) өлкәннәр тарафыннан балаларны күзәтүсез һәм контрольсез калдыручы гаиләләрне контрольдә тоту эшен дәвам итәргә, ата-аналарга коенуны тыю турында белешмәлекләр тапшырырга тәкъдим итәргә.
2.5. Лениногорск шәһәре муниципаль берәмлегендә коену өчен җиһазландырылмаган сулыкларда (Сытдиков Р.Р.), «Иске Писмән авыл җирлеге» муниципаль берәмлегендә (Насретдинов Р.В.), «Зәй-Каратай авыл җирлеге» муниципаль берәмлегендә (Идиятова М.И.), «Түбән Чыршылы авыл җирлеге» муниципаль берәмлегендә (Хәйруллина Н. Я.) коенуны тыю турында аншлаглар куярга.
3. Әлеге карарны Лениногорск муниципаль районының рәсми сайтында урнаштырырга.
4.Әлеге карарның үтәлешен контрольдә тотуны «Лениногорск муниципаль районы» муниципаль берәмлеге башкарма комитеты җитәкчесе З.Г. Михайловага йөкләргә.

